
Қазіргі уақытта ауыл шаруашылығы саласында байқалып жатқан 
белсенді іс-әрекеттер мен Қазақстанның жақын және алыс шет елдермен 
сауда-экономикалық қарым-қатынастарының белсене түсуі бейнесінде 
инфекциялық аурулар, әсіресе әлеуметтік маңызы зор топалаң сынды 
аурулар таралуының жаңа қауіптері жоғарылай түсуде [1,2].  

Сол себептен елдегі ауыл шаруашылығы өсіп, дамуының маңызды 
құрамдас бөлігі ретінде зерттеуге алынып отырған топалаң бойынша 
ветеринариялық саулықты қамтамасыз етуді алдыңға қатарға шығаруға 
тиіспіз.  

Қазіргі уақытта топалаңның қоздырушысының спораларын биологиялық 
терроризм құралы ретінде пайдалана бастауына орай жаңа тұрғыдан қарала 
бастады [3,4].  

Халықаралық індеттік бюроның ресми сайтынан алынған ақпаратқа 
сәйкес, тек 2016 жылғы мәліметтер бойынша топалаңның тіркелу оқиғаларын 
Қазақстан, Қырғызстан, Италия, Швеция, Румыния, Украина нотифицирледі. 
Ауру ірі қара мал, қой мен ешкі, жылқы, шошқалар арасында тіркелінген. 
Өткен жылдың соңында РФ Ямал-Ненецк автономды округында топалаңнан 
1500 бастан астам бұғы өлген [5].  

Қазақстан Республикасы аумағында 1933-2016 жж. аралығында топалаң 
бойынша стационарлық сау емес 1739 елдімекендер тіркелінгені анықталды, 
осы аралықта жалпы саны 1748 адам мен 24987 жануар ауырған. Олардың 
ішінде осы аталған кезең ішінде ең көп стационарлықсау емес елді мекендер 
саны Ақмола және Оңтүстік Қазақстан облыстарында тіркелінген, осы кезде 
тиісінше 221 және 217 елді мекен анықталған [6].  

Бұл ең алдымен, топалаң қоздырушысының ұзақ уақыт бойы сыртқы 
ортада сақталына алу ерекшелігінде болуына байланысты. Көбіне 
жануардыңтопалаңмен ау-ыруы, бұрындары мал көмінділері болған, әсіресе 
осы жерлерде жер қазу жұмыстары өткізілген кездері мал бағу салдарынан 
орын алып жатады [7]. 

Зерттеу материалдары мен әдістері.  



Індеттанулық зерттеулер жүргізу және топалаңға қатысты індеттік 
ахуалды саралау үшін салыстырмалы-тарихи, салыстырмалы-географиялық 
сипаттау және індеттанулық зерттеу сынды кешенді әдістер пайдаланылды.  

Бәрімізге мәлім Қазақстан Республикасының жалпы аумағы – 2724902 
км2 құрайды. Республика аумағы 14 облысқа, сонымен қатар, Астана мен 
Алматы сынды 2 республикалық маңыздағы қалалардан құралады. Жалпы ел 
аумағында 6806 елді мекендер шоғырланған, мұнда шамамен алғанда 17 853 
200 адам тұрады, олардың ішінде ауылдық жер тұрғындарының алатын үлесі 
– 43,2% (7710000 адам).  

Жер көлемі бойынша ең үлкен облыстар Қарағанды және Ақтөбе 
облыстары, сәйкесінше аудандары 428000 км2 және 300300 км2 құрайды. 
Салыстырар болсақ ауданы бойынша ең кіші облыс Солтүстік-Қазақстан 
облысы, оның ауданы 98010 км2.  

Оңтүстік-Қазақстан облысындағы тұрғындарды жалпы тығыздығы 24,22 
адам/ км2 құрайды, десе де егер көбіне топалаңның індеттік үдерісіне көбірек 
шалдығатын тек ауылдық жер тұрғындарын ғана ескерер болсақ, онда аудан 
бойынша тұрғындар тығыздығы 13,4 адам/км2 құрайды. Алматы облысында 
тұрғындар тығыздығы – 8,71 адам/км2.  

Тұрғындары ең аз облыстар санатына жататыны Атырау және 
Солтүстік-Қазақстан облыстары оның тұрғындарының саны сәйкесінше 
594562 және 569446 адам. Осы кезде, аумағына қатысты ең үлкен облыстарда 
ең төмен орналасу тығыздығы байқалатынын атаған жөн, Ақтөбе және 
Қарағанды облыстарында сәйкесінше 2,78 және 3,24 адам/км2 келеді.  

Кейіннен біз облыстарға шаққанда топалаңға бейім, әртүрлі меншік 
түрлеріне қатысты ауылшаруашылық жануарларының тығыздығын зерттедік.  

Ел аумағында барлық меншік түрлеріндегі шаруашылықтарда - 
32710316 бас ауылшаруашылығы жануарлары ұсталынады. Олардың: 
6997766 басы ірі қара мал, 19334871 басы қой, 2906717 басы ешкі, 2238859 
басы жылқы, 1110394 басы шошқа және 184709 түйе. Бейім 
ауылшаруашылық жануарларының орташа орналасу тығыздығы облыстарға 
шаққанда – 12,01 бас/км2.  

Ауылшаруашылық жануарларының ең көп басы Оңтүстік-Қазақстан 
және Алматы облыстарына келеді, сәйкесінше 5650992 және 5576961 бас. 
Осы облыстарда бейім жануарлардың ең жоғары көрсеткіштері анықталған, 
сәйкесінше – 25,27 және 47,54 бас/ км2.  

Сондай-ақ, біршама жоғары жануар бастары тығыздығы Жамбыл, 
Шығыс-Қазақстан және Батыс-Қазақстан облыстарында байқалады (14,47-
23,75 бас/км2).  

Зерттеудің келесі кезеңінде біз сау емес елді мекендердің тығыздығы 
мен республика облыстарына шаққандағы топалаң ошақтарының тығыздығы 
тәрізді қауіптілік факторларын сараладық. Бағалау және тиісті 
математикалық саралау жұмыстары ыңғайлы болуы үшін зерттелетін 
көрсеткіштер бойынша тығыздық 1000 км2 есебінде есептелінді.  



Зерттеу жұмыстарымыздың келесі кезеңінде біз Қазақстан 
Республикасының облыстарына шаққандағы сау емес елді мекендер үлесі, 
індеттілік индексі, індеттік ахуалдың шиеленісі сынды салыстырмалы 
індеттік шамаларды анықтау арқылы, республикааумағындағы топалаң 
бойынша індеттік жағдайды бағалау жұмыстарынжүргіздік. Алынған 
деректер, зерттелетін аумақтарды топалаңға қатысты биологиялық 
қауіпсіздік санаттары бойынша өңірлерге бөлу жұмыстарын өткізген кезде 
басты көрсеткіш ретінде пайдаланылатын болады.  

Індеттілік индексі Ақмола, Алматы, Шығыс-Қазақстан, Қостанай және 
Оңтүстік-Қазақстан облыстарында жоғары (0,69-0,87). Қолайсызелді 
мекендер үлесі мен індеттілік индексін ескере келе, жоғарыда көрсетілген екі 
шаманың қосындысы ретінде облыстарға шаққандағы індеттік 
ахуалдыңшиеленісі есептелінді. Жалпы республика бойынша індеттік 
ахуалдыңшиеленісіне қатысты екі облыс ерекшеленеді, Ақмола және 
Оңтүстік Қазақстан, олардың коэффициенттері сәйкесінше 0,25 және 0,22.  

Алынған деректерді саралай келе топалаңның індеттік үдерісінің даму 
динамикасы облыстар бойынша, сондай-ақ әкімшілік аудандарға қатысты 
алып қарағанда айтарлықтай ерекшеленетінін көре аламыз. 

